OS ESCUDOS NO CONCELLO DO CORGO

RESUMO

A heraldica, é a ciencia que estuda e fixa as nor-
mas para a correcta interpretacién dos braséns ou
escudos de armas.

Alguns autores din que as armas ou armerias foron
desde as suas orixes e ata o século X soamente
xeroglificos, emblemas e caracteres persoais, pe-
ro non sinais de honor ou de nobreza que pasaran
a posterioridade e de pais afillos.

Nos nosos dias a heraldica foi tomando corpo en-
tre as ciencias auxiliares da historia e o seu cofie-
cemento ven a ser indispensable ao historiador, o
arqueologo e ao biografo.

Nos primeiros tempos e sen existir norma algunha
que especificase o uso e significado de cada ele-
mento na heraldica, os que aplicaban ao seus escu-
dos de guerra ou o brasén das suas casas, figuras
ou obxectos faciano ao seu libre albedrio e sen
razon algunha que xustificase, mais que dunha
forma persoal, a situacién ou emblema que se
adoptaba, por iso en moitos casos & imposible
para o heraldista cofiecer o porque dalgun simbolo
que figura en determinado escudo e moito menos
arazoén da sua situacién dentro do mesmo.

Brasonar un escudo € definilo coas palabras propi-
as da “arte ou ciencia” da heraldica, segundo as
suas regras, con unha explicacién das suas cores,
esmaltes ou metais e figuras que o compofen. O
brasonar describimos a qué familia, cidade, pro-
vincia, etc. pertence o escudo de armas.

En heraldica denominase esmaltes as cores con
que se pinta tanto o campo como as figuras do
escudo. Os esmaltes dividense en metais e cores.
Os lambeis son os distintivos que se colocan (con
bastante frecuencia en xefe, 0 no canton destro),
no escudo, para diferencialas armas dos distintos
membros dun mesmo lifiaxe.

PALABRAS CLAVE

Brasoén, heraldica, lambel, xefe, punta, cuarteis,
lambrequins, timbre.

1 LIMIAR

A heraldica, chea de simboloxia, ten a funcion de
mostrar os elementos de identidade, diferenciado-
res dos demais, de aquel que portaba o escudo.
Desta forma, no escudo de armas encontramonos
con varios simbolos e esmaltes. O escudo de

armas deixa de ser, fundamentalmente a peza
defensiva, para converterse nunha descricion de
calidades dos cabaleiros que o portan. Cada un
dos compofientes que o forman tefien un significa-
doeunporqué de estarai.

En Roma comezou como costume, engadirlle ao
nome propio, o da tribo ou familia a8 que pertenciaa
persoa (exemplo o propio Tito (nome propio), enga-
deselle o pertencente a sua familia (Livio), compo-
Aendo o nome e o apelido: Tito Livio. Esta costume
romana, nun largo periodo de tempo, quedou limi-
tada ao territorio onde se orixinou. No resto de
Europa continuouse co nome mais o alcume, ata
que a principios da Idade Media comezou a esten-
derse.

Empezaron a utilizar o apelido, os nobres feudais
que lle engadian ao seu nome o correspondente a
poboacion que conquistaran ou que correspondia
ao seu sefiorio. Nas clases populares a orixe do
seu apelido derivase da poboacion onde nacian,
en ocasions do oficio que exercian, dos alcumes,
outros derivaron dos nomes de seus pais e avos,
con algunhas modificaciéns (Gonzalez, fillo de
Gonzalo).

Desde a Idade Media, os apelidos identifican as
familias e en moitos casos tefien asociado un escu-
do ou brasén, dandolles moitos deles un significa-
do ao apelido. Os apelidos identifican a nosa fami-
lia, herdamolos de nosos pais, quen a sua vez 0s
herdaron de nosos avos, e asi sucesivamente.

Hai que aclarar que os escudos ou brasons non
pertencen aos apelidos en si sendn que pertencen
aunhallifiaxe en concreto, € dicir a unha rama fami-
liar dun apelido, a unha familia en particular, non a
todos os que portan ese apelido.



Aheraldica é a ciencia que ten por obxecto o estu-
do das armerias (ou armas), e fixa as normas para
a correcta interpretacién dos brasons ou escudos
de armas.

A heraldica desenvolveuse durante a Idade Media
en toda Europa, ata converterse nun cédigo de
identificacion de persoas, progresivamente incor-
porado por estamentos da sociedade feudal como
a nobreza e a igrexa catdlica para a identificacion
de linaxes e membros da xerarquia, sendo tamén
adoptado por outros colectivos como os gremios e
asociacions, ademais de ser adoptado para aiden-
tificacion de cidades, vilas e territorios.

Os primeiros en usaren estes signos distintivos
foron os gregos, quen nos seus escudos de guerra
colocaban simbolos que pretendian representar
unideal, pero a realidade € que os seus emblemas
non pasaban de ser puramente persoais e que
hasta ben entrada a Idade Media, estes emblemas
comezan a ser 0 simbolo dunhallifiaxe.

Os romanos tamén empregaban alguns simbolos
e signos, pero todos eles sen o caracter heraldico,
senén mais ben como simbolos de unidades mili-
tares ou de xerarquia castrense ou civil.

No século X é cando fan a sua aparicién os primei-
ros escudos de armas, co concepto e co significa-
do que hoxe temos da ciencia das armerias.
Nacen co obxecto de diferenciar os cabaleiros nos
combates. As cruzadas foron 0 momento no que
se difunde o emprego da heraldica, pois a convi-
vencia de cabaleiros de diferentes territorios, baixo
unhas mesmas bandeiras e un unico ideal deu
orixe a crear a necesidade dun simbolo de distin-
cion para eles e xunto coa cruz que moitos leva-
ban, comezan a aparecer as primeiras pezas e
figuras, onde queren dar a entender a fereza ou o
ideal de quen as adoptan (dragén, ledn, aguia,
etc.).

Estes braséns de orixe militar vanse transforman-
do en hereditarios e familiares a partir da segunda
metade do século XII .

No século XIV a heraldica esténdese rapidamente
aos municipios, adoptando unhas veces as armas
dos seus propios sefores e outras con composi-
cion propia. Este uso esténdese tamén as artes e
aos oficios. E neste século cando comezan a preo-
cuparse polos temas da heraldica os homes de

ciencia, de maneira particular os xuristas e os cléri-
gos, e iniciase unha elaboracion sistematica dos
cofiecementos heraldicos, dando lugar ao que
puidésemos chamar “historia da heraldica”.

No século XV, a orixe da adopcién das armas era
de vontade propia, e neste estado permanecen ata
ben entrado o século XV, cando se perfilan as
regras heraldicas.

2 OESCUDO

O escudo, en heraldica, € o soporte fisico do bra-
son. E a heraldica a arte que estuda a composicién
e significado dos escudos de armas ou braséns
pertencentes as diversas linaxes.

O escudo ¢ a superficie xeométrica delimitada por
un contorno, perfil ou perimetro, que ten formas
distintas. Nesta area interior, aos bordes chama-
selles “campo”, e co mesmo nome designase
tamén a superficie limitada por cada particion nos
escudos compostos. E nel onde se situan as pezas
e figuras que forman a armeria.

As formas do marco dos escudos poden ser moi
variadas, e de feito foron cambiando no transcurso
do tempo e segundo as distintas rexions. Ainda
que inicialmente seguiron as dos escudos empre-
gados polos guerreiros no campo de batalla, viron-
se mais adiante influidos polos estilos artisticos
predominantes en cada época e polas modas
introducidas polos artistas e, moitas veces, polos
antollos e arbitrariedade dos sefiores que lle
encargaban a sua confeccion.

O perfil do escudo debe gardar determinadas pro-
porcions, entendendo por altura do escudo a lifa
que vai do centro da parte superior ao punto mais
baixo da punta, e por anchura alifia que delimita a
sUa parte superior. A proporcion entre esta e aque-
la é de cinco modulos a seis; asi, supofiendo que o
modulo fose dun centimetro, a anchura teria cinco
centimetros e a altura seis.

Exceptuanse desta regra de proporciéns os escu-
dos de formas irregulares, que non permiten gar-
dar esta precision xeomeétrica, mais, ainda neste
caso, debe procurarse que se garde a proporcion
de cinco modulos de anchura por seis de altura.

21 Simboloxia de metais e esmaltes

Para iluminar tanto o campo como as figuras que
se representan no escudo Usanse os metais (o
ouro e a prata) e as cores, que nos tratados do bra-
son se denominan esmaltes, en recordo dos tem-
pos medievais, cando estaban pintados segundo a
técnica do esmalte orixinaria da antiga Persia e
adoptada en Bizancio e enArabia.

No ano 1638 o xesuita P. Silvestre Pietrasanta
inventou en Roma un orixinal sistema de puntos e
raias para cambiar a representacion cromatica dos
esmaltes. Segundo este sistema o ouro represen-
tase por medio dun punteado, a prata deixando
limpo o campo do escudo, o goles por un fino raia-
do vertical, o azur por un fino raiado horizontal, o
sinople por finas raias inclinadas da destra a sinis-
tra do cuartel, o purpura por raias inclinadas de
esquerda a dereita e o sable por unha trama de
raias horizontais e verticais.

O ouro. Representase coa corama-
rela. Sen cor é un fino punteado
entre os simbolos. Antigos autores
de cronicas din que os que o traen
nas suas armas, deben ser os pri-
meiros en enxalzar as virtudes da
cabaleria, en amparar os pobres e
defender os principes, pelexando por eles ata der-
ramar a ultima gota de sangue. As virtudes deste
metal son a xustiza, a benignidade e a clemencia.

A prata. Con cor representase coa
cor branca ou deixando o metal do
escudo limpo. Sen cor representa-
se sen cor, nin ningun tipo de man-
chado. Os que traen esta cor nas
suas armas estan obrigados a
defender as doncelas e ampararen
os orfos. As caracteristicas heraldicas da prata
son: pureza, integridade, obediencia, firmeza, vixi-
lancia, elocuencia e vencemento.

Azur (azul). Os que levan esta cor
no seu escudo estan obrigados ao
fomento da agricultura e a socorre-
ren os servidores abandonados
inxustamente polos seus sefiores. A
suavirtude é a xustiza.

Goles (vermello). A sua maior vir-
tude é a caridade. As suas calida-
des humanas son a valentia, nobre-
za, magnanimidade, alegria, honor
e furor. Os que levan esta cor nos
seus escudos estan obrigados prin-
cipalmente a socorreren os que se
ven oprimidos pola inxustiza, e as caracteristicas
heraldicas desta cor son: fortaleza, vitoria, ousa-
dia, alteza e ardid.

Purpura (morado). Os que traen
esta cor nas suas armas estan obri-
gados a defenderen os eclesiasti-
cos e relixiosos. A sua virtude é a
templanza e a devocion.

Sable (negro). E de tradicién anti-
quisima e simboliza o pudor. As
caracteristicas heraldicas son: pru-
dencia, tristeza, vigor, honestidade,
e obediencia. Os que levan esta cor
no seu escudo deben servir ao seu
soberano, politica e militarmente. A
sUa virtude é aprudencia.

Sinople (verde). Os que levan esta
cor nos seus escudos deben servir
0 seu soberano no comercio e
socorreren os labradores, e os
orfos e pobres que estan oprimidos.
Asuavirtude é a esperanza.
Ademais destas cores, que son as
basicas, poden usarse, todas as cores naturais de
animais, plantas e construcions e a cor da pel
humana para as persoas. En todo caso, o campo
debera ser sempre de un dos sete esmaltes cita-
dos, sexa este metal ou cor, € hai que ter en conta
que non son admisibles diferentes tonalidades nas
cores.

Atradicion heraldica establece, sen entrar en maio-
res especificaciéns, que as cores ou esmaltes
tefien que ter unha grande densidade cromatica e
que han de representarse,coa independencia da
liberdade concedida ao artista, de forma nitida,
plana e uniforme, é dicir, sen tons, sombras e mati-
zacions.

A regra cumprida desde os primeiros tempos das
armerias dinos que non se pode pofier “nin metal
sobre metal nin cor sobre cor’, sendn cor con
metal, ou metal con cor. Desconécese a orixe



desta chamada “lei”, o Unico seguro é que se gar-
dou rigorosamente dende o comezo.

2.2 Partes doescudo

Verticalmente dividese en destro, centro e sinis-
tro. Con relacion ao que mira ao escudo, ao lado
esquerdo chamaselle flanco destro, e ao lado
dereito flanco sinistro; esta diferenza coa termi-
noloxia ordinaria explicase polo feito de que se
considera o escudo como unha persoa que ten a
sUa dereita e a sua esquerda, independente do
observador.

A parte superior do escudo chamase xefe, e a infe-
rior punta; estas expresions serven paraindicar se
unha figura se atopa no alto do escudo (en xefe),
ou no baixo (en punta); cando se quere indicar que
se atopa no centro do escudo, dise no corazén ou
en abismo, sendo sindnimas as duas expresions.
2.3 As pezas do escudo

As pezas son representacions xeométricas que
ocupan sempre 0 mesmo lugar no campo do escu-
do. Os tratadistas da heraldica non sempre estan
de acordo co numero destas pezas e coa sua clasi-
ficacion. Os mais prolixos distinguen:

Pezas honorables ou de primeira orde, as xeral-
mente admitidas son: xefe, pal, faixa, banda, cruz,
aspa ou sotuer, xevron ou cabrio, bordura, orla,
perla, campafa, xirén, punta ou pira, pila, trechor,
canton, franco-cuartel, lambel;

Pezas honorables diminuidas, derivanse da
variacion das proporcions das pezas honorables
de primeira orde: comble (é un xefe diminuido en
duas terceiras partes da sua anchura), vara ou
verxeta (pal), cinguideiro ou divisa (faixa), cotiza
(banda), estreita (cruz), filiera (bordura) lazo ou
flanquis (aspa ou sotuer), tenaza ou estaye (xe-
vron).

Pezas de segunda orde, esta clasificacion é a
mais difundida e tradicional. Considéranse pezas
de segundo orde as seguintes: plumas, puntos
equipolados, xadrez, fretes, lousanxes, bezantes,
roeis ou tortillos, fussos, macles ou mallas, rustros,
billetes ou cartelas, aneletes, danteis ou dentese o
papelonado ou mariposeado.

0S ESCUDOS NO CONCELLO DO CORGO

24  Asparticionsdoescudo

As particiéns son as divisions internas no campo
dun escudo e obedecen a necesidade de poner nel
mais dunha lifaxe ou apelido. Tradicionalmente
vefien agrupandose en:

2.4.1 Partes iguais. A igualdade refirese ao rec-
tangulo que idealmente encadra o escudo.

Escudo partido. E aquel cuxo campo
esta dividido en duas partes iguais por
unha lifia vertical.

Escudo cortado. Esta dividido en
dous cuarteis por unha lifia horizontal
de flanco a flanco. Esta particién pode
xerar dous cuarteis iguais ou desigua-
is. Se ambos os dous cuarteis son igua-
is chamarase cortado en faixa.

Escudo tronchado. Cando a division
en duas partes iguais se fai por medio
dunha lifia diagonal que vai dende o
angulo destro superior ao sinistro infe-
rior.

Escudo tallado. Se o trazo vaidende o
angulo superior do cantén sinistro do
xefe ao destro da punta.

2.4.2 Partes desiguais. As particions desiguais
son as que dividen o campo do escudo sen reci-
proca equivalencia. Escudo cortinado, mantelado,
embrazado, encaizado, enclavado, etc.

2.4.3 En cuarteis. A palabra “cuartel” derivase de
cadaunhadas catro partes en que se divide o escu-
do chamado “cuartelado”; non obstante, por exten-
sion, emprégase a palabra nun senso xeneraliza-
do referindose con ela a cada unha das partes
resultantes da division do escudo, sexan catro ou
mais, isto é, facendo a palabra “cuartel”, sinébnimo
de “particion”. Escudo cuar-
telado en cruz, en aspa,
medio cortado e partido,
medio partido e cortado, etc.

Escudos cuartelados en cruz e en aspa

2.5
cions.

A distribucién das linaxes nas parti-

Aforma mais frecuente é a ovalada, dividindose en
cuarteis que acollen as armas dos apelidos relaci-
onados coa casa. Os escudos adoitan estar rodea-
dos por unha abundante decoracion vexetal ou de
figuras. Algunhas veces aparece no remate superi-
or unha coroa ducal, condal, etc., que indica a per-
tenza do propietario a nobreza titulada.

Os tratadistas da heraldica dos séculos XVI ao
XVIII, coa sua caracteristica minuciosidade, enu-
meraron os cuarteados que se usan e deron unhas
regras sobre a colocacion das linaxes nas parti-
cions:

Escudo partido. O cuartel situado a dereita do
campo do escudo (esquerda para o espectador),
servira para representar as armerias paternas ou
do marido e as maternas ou as da muller, que son
as da casa de onde saiu, no lado sinistro. Braso-
nandose primeiro o costado paterno, polo que reci-
bird o0 nome de primeiro cuartel e seguidamente o
materno ou segundo cuartel.

Escudo cortado, serve para 0 mesmo que o ante-
rior, ocupando a parte superior as armas paternas
ou as do marido, e a inferior as maternas ou as da
muller.
2.6 Asfiguras heraldicas

As figuras de armeria son aquelas pezas coas que

se adorna o campo do escudo, como unha cruz, un

sol, un ledn, un castelo, etc. Daselles o nome de
mobles e pddense agruparen:

Figuras naturais. A figura humana, o corpo e as
suas partes, adoptan figura humana os anxos e
deuses. Os astros, como o sol, a lUa, as estre-
las, elementos da natureza, animais, vexetais,
etc.

Figuras heraldicas. Son as que pertencen exclu-
sivamente a esta ciencia e s6 nela tefien repre-
sentacion e significacion: particions do escudo,
pezas honorables, pezas honorables diminui-
das.

Figuras artificiais. Construcions militares, civis e
eclesiasticas, armas, mazos, caldeiras, cha-
ves, cadeas, etc.

Figuras fantasticas. Son as que inventaron a
imaxinacion dos homes: dragbns, sereas, gri-
fons, etc.

2.7 Os forros

Os forros heraldicos son combinacions de dous
esmaltes, asociados de maneira convencional e
estilizada, que lembraban as peles usadas para
cubrir e reforzar os escudos, e utilizadas tamén
nos vestidos da época medieval. Os mais usados
Son 0S veres e 0s arminos.

O viro é un tipo de forro heraldico ins-
pirado na pel da marta cibelina. Son
de cor branco e azul. Se non tefien
estes esmaltes cofiécense como vira-
dos. No uso dos veres poden presen-

tarse varias diferenzas: veres en pun-

ta, contravelos, veres ondadas, etc.

O armifio heraldico represéntase
como un campo branco, sementado
.*. | de pequenas motas que constan
dunha cabeza, formada por tres pun-
tos colocados en triangulo e unha

cola alargada cara para abaixo, rema-

tada entres puntas. Cando o campo é
de sable e as motas de prata dinse contra-armifios.
Os esmaltes dos armifos poden ser distintos da
prata e o sable, e denominanse daquela armifia-
dos, e dinse: de goles armifiado de ouro, de azur
armifiado de prata, etc.

2.8 Lambel

Co lambel quedara claro o escudo de armas do
primoxénito, co segundo fillo, este co terceiro, etc.
A palabra lambel quere dicir que € un pequeno
cambio no escudo das armas “puras e plenas” do
pai, desta forma poderemos distinguir as diversas
ramas dunha mesma lifaxe, é dicir “colocarlle o
lambel &s as armas”. Soamente o primoxénito
dunha familia nobre ten dereito a levar as armas
“puras e plenas” dos seus maiores, cando entran
en posesion do seu titulo, os demais fillos tefien
que modificalos para distinguirse do herdeiro.

Armas co lambel
do segundo fillo.

Armas do fundador da lifiaxe,
e do primoxénito.



Os lambeis fanse de moitas maneiras, ben por
adicién de algunha peza ou por diminucion de algu-
nha peza honorable, ben cambiando os esmaltes
ou a posicién ou o numero de figuras, etc.

3

ORNAMENTOS EXTERIORES DO
ESCUDO

Deben entenderse como tales todas aquelas for-
mas heraldicas que non estan comprendidas na
linguaxe do brasén, e son:

Timbre. Constituido polas pezas ou figuras
que se pofien na parte superior do escudo,
por riba do cumio: coroa, casco, cimeira,
tiara, capelo ou sombreiro, cruz, mitra, bacu-
lo e bordodn.

Os lambrequins. Cando un escudo esta
timbrado dun helmo ou celada, vese adorna-
do de certas pezas de tea, que tefien o nome
de lambrequins, e son como cintas, fitas ou
ramaxes que saen de detras da celada e
colgan polos dous lados.

Os tenantes e soportes. Os tenantes son
figuras humanas ou semihumanas e os
soportes son animais ou obxectos inanima-
dos, que se pofien como adorno aos lados
do escudo ou detras do mesmo. Estas figu-
ras sostefien o escudo e derivan dos orna-
mentos que nos selos rodeaban ao escudo.
As bandeiras e estandartes.

Gritos de guerra e divisas. O grito de guer-
ra ou voz de guerra consistia nunha palabra
ou grupo delas que se berraba no medio do
combate ou do torneo para alentar ou reunir
0s cabaleiros que loitaban baixo a mesma
bandeira ou na mesma hoste. No escudo
aparecen desde unha a catro palabras como
maximo.

A divisa. E semellante 4 voz de guerra, dife-
renciandose daquela en que as palabras
poden ser mais, tratandose dunha expre-
sion, unha sentenza ou unha frase. Tamén
recibe os nomes de “empresa”, “alcume” ou
“lema heraldico”.

Pavillébns e mantos. O pavillén é o orna-
mento exterior que cobre o escudo dos sobe-
ranos. A diferenza entre pavillon e manto
consiste en que este Ultimo esta descuberto.
Insignias das ordes militares de cabaleria
e das ordes honorificas. Os “santos luga-
res” de Xerusalén deron lugar a creacion de
ordes militares de monxes-cabaleiros, a
reconquista da peninsula Ibérica implicou a

creacion de varias destas ordes de cabale-
ria: a Orde de Calatrava, a de Alcantara, ade
Nosa Sefora de Montesa, a de Santiago etc.

No século XV estendeuse o uso de colares nos
escudos. O mais importante € o do Tois6n de
Ouro, e no século XVIll ode Carlos II.

Unha insignia moi difundida nas armerias é o
manto forrado de armifio. O seu emprego é relati-
vamente recente, e en Espana esta restrinxido aos
“grandes de Espana”.

Insignias das dignidades eclesiasticas,
civis e militares. As dignidades eclesiasti-
cas en lugar do helmo ou celada (que usan
0s civis), usan como timbre enriba dos seus
escudos as insignias que lles corresponden
segundo a sua categoria. O timbre eclesias-
tico por excelencia é o capelo de peregrino,
baixo, de ala grande e suxeito por cordons
rematados en borlas.

AS FORMAS DO ESCUDO NA HERAL-
DICAGALEGA.

De maneira xeral pode dicirse que non existiron

regras precisas sobre o emprego dunha forma

determinada de escudo.

As formas mais primitivas dos escudos corren para-
lelas as dos usados polos combatentes, entre os

séculos Xll ao X1V, seguindo a sua evolucion axus-

tada as necesidades militares nos campos de

batalla e nos torneos.

5

5.1

ALGUNS DOS ESCUDOS DO CONCELLO
DO CORGO.

Escudo de armas da Casa de Resch do
Corgo.

Estaba situado na cheminea da casa chamada
“das sefioras” ou de “Rech”, hoxe desaparecida.
Escudo partido e cortado. No cantdon destro apare-
ce unha cruz de goles en campo de ouro. No can-
ton destro de punta un caldeiro de sable en campo
de ouro. E no cantdn sinistro en campo de prata un
leén rampante de goles coa cola en forma de for-
quita, armas da familia Neira. O escudo esta per-
corrido de lambrequins.

Os dous escudos da Casa de Neira do
Corgo.

5.2

Escudo cuarteado. No cantén destro aparece
unha cruz de goles en campo de ouro. No canton
destro de punta un caldeiro de sable en campo de
ouro. No cantén sinistro de punta unleén rampante
de goles en campo de prata. Armas da familia Nei-
ra, e no canton sinistro un brazo mévente, en ouro,
cunha espada sobre a boca dunha serpe enrosca-
da, armas dos Balboas.

T T

O escudo estarematado de follaxes e lambrequins
Na fachada desta casa atopase outro escudo mais
pequeno, que representa os mesmos elementos
que o anterior.

5.3  Os tres escudos do Pazo do Corgo (ta-
mén chamado Pazo de Valcarcel ou Casa

Grande).

O pazo do Corgo luce tres escudos, que recollen
nos seus simbolos heraldicos, os principais apeli-
dos dos personaxes que formaron durante séculos
estalifiaxe.

0O escudo de armas maior. No centro da fachada
principal, estaformado por seis cuarteis. Este escu-
do é testemuno de que o devandito pazo perten-
ceu a familia Neira, os Balboa, os Miranda e os
Saavedra. Estes escudos labrados en pedra, non
admiten cor, e describirémolos enunciando as
cores e metais que lles corresponderian.

No cantdon destro, en campo de ouro, presenta
unha cruz floreteada en goles (vermello).

No flanco sinistro un caldeiro’ de sabre (negro),
simbolo da familia dos Neira’

No cantoén sinistro e flanco destro, en campo de
prata, representan un leén’, en cada un deles, lam-
pasados, mirando a destra, coa cola en forma de
forquita, de goles, armas que pertencen a familia
dos Balboa®.

No canton destro da punta e en campo de goles,
cinco bustos de doncela®, representativa da fami-
lia dos Miranda’.

1) As caldeiras foron primeiramente sinal dos ricoshomes de Castela e tiveron a
sUa orixe no pendén e caldeiras que os reis daban por insignias aos ricoshomes e
grandes doreino.

2) Neira.- Apelido galego orixinario da provincia de Lugo, na que tivo fidalgas e
antigas casas, particularmente nos partidos xudiciais de Becerrea e de Sarria

3) O ledn simboliza o espirito guerreiro, adornado das calidades de vixilancia,
dominio, soberania, maxestade e bravura. O ledn é entre todos os animais o que
aparece con mais frecuencia nos escudos. A postura normal do ledn é rampante, isto
&, coas mans levantadas, a destra alta e a sinistra un pouco mais baixa, a cabeza de
perfil, a boca aberta, a lingua fora, e mostrando as garras. Calquera outra posicion
en que apareza é preciso indicalo; tan s6 cando o le6n é rampante non necesita
engadirlle esta denominacion.. Neste caso o leén é lampasado e é o que ten alingua
de distinto esmalte que o do corpo. A cola aparece levantada e en forma de forquita,
édicir, que termina en duas puntas ou borlas.

4) Balboa. Lifiaxe de orixe galega, moi estendida por toda a peninsula e América.

5) Os bustos son figuras de medio corpo sen brazos, colocadas de fronte. Signifi-
can trofeo, valor, superioridade e despoxo sanguento. A doncela é simbolo da
pureza diafana con que o honor debe mostrarse sempre en toda lifiaxe, con cabelos
de ouro e no peito unha venera. A venera ou concha simboliza o cabaleiro que
abandonando a sta casa marcha as fronteiras dos seus estados para ensanchalas
combatendo, tamén podo simbolizar un espirito ardente dirixido cara & emulacion
das accions heroicas dos seus antepasados

6) Miranda. Lifiaxe de orixe asturiana moi estendida por toda a peninsula e Améri-
ca. Entempos de Ramiro |, Alvar Fernandez de Miranda, socorreu librando do poder
dos mouros a cinco doncelas, que levaban como parte do tributo que se lles ofrece-
ra.



E no cantén sinistro de punta, en campo de sinople
(verde), un brazo moévente, brandindo un pufial
sobre un grifo’, en ondas de azur (azul) e prata,
arma da familia dos Saavedra.

Este escudo de armas leva na punta unha cara

inexpresiva que representa a un anxo e cinco flo-
e 8.

rons

Este escudo esta armado cunha coroa condal e
dentro dela proxectase unha cruz grega.

Escudo de armas menor. No lateral esquerdo da
fachada encéntrase outro escudo acuartelado que
practicamente reproduce os catro cuarteis superi-
ores do anterior, ainda que representa un detalle
curioso. O leén da esquerda mira cara a este lado,
enlugar de cara a dereita; este cambio con respec-
to ao anterior escudo parece que é debido a que
donAntonio Valcarce Neira, tivo unfillo ilexitimo.

Escudete. Sobre a pedra armeira do centro e
baixo o triangulo do pequeno frontdn situase un
escudete que pertence a familia dos Valcarcel’.

Formado por cinco estacas ou lanzas en punta
cara ao xefe, que serian de ouro sobre campo de
goles. Di a lenda que Garcia Rodriguez de Valcar-
ce, no val do seu nome en terras do reino de Leodn,
labrou uns paus que utilizou como estacas contra
0s arabes invasores na defensa do Reino de Gali-
za, e de ai a representacion destas cinco estacas

no seu escudo de armas. E de forma ovalada, pro-
pio de dama (xa que as damas tifan, hai moitos
anos escudos redondos ou ovalados, € en rombo,
respectivamente), e vai timbrado con lazos de
amor sen cimeira.

5.4

Escudo da Casa-Granxa de Seoane de
San Martin de Folgosa

Escudo cuarteado. No primeiro cantdén destro en
campo de ouro, cinco taboas de goles pertencente
a familia Pardo. No cantdn sinistro en campo de
goles trece besantes de ouro da familia Lépez.

Destro de punta tamén en campo de goles seis
dados” de prata, cos seus puntos sinalados,da
familia Somoza".

7) O grifén. A parte das representacions de animais que existen na natureza, na
composicién das armerias encontranse animais fantasticos que non existen na
natureza, e nos mais dos casos son tomados da mitoloxia. O grifén é un animal
fabuloso que segundo a antiga mitoloxia oriental era metade de aguia e metade de
ledn (tronco dun ledn a cabeza e as as dunha aguia, as extremidades dianteiras
poden pertencer a un ou a outro animal). Nos escudos debuxanse de ordinario
rampante e de perfil. O grifén é en heraldica o simbolo da sabedoria e da vixilancia.
8) O florén. Forma unha cruz no horizontal, estende os seus brazos non so cara
aos lados senén tamén e na mesma medida, cara para adiante e cara para atras. O
florén estéa destinado a coroar sobre todo frechas de torre e pinaculos.

9) Valcarcel. Lifiaxe moi antiga e distinguida pola stia nobreza en Asturias, Galiza,
Ledn, Castela, Murcia, Canarias e Andalucia. Orixinaria do Val de Valcarcel no reino
de Galiza de onde tomou o seu nome (ainda que para outros autores din que o seu
solar primitivo estivo en Vilafranca do Bierzo, (Leén).

10) Dados. O dado é o simbolo do azar, ¢é o atributo da fortuna asi como da paixén
de Cristo, en recordo as sortes que os soldados botaron para quedarse coa sua
tunica.

11) Somoza. Lifiaxe de orixe galega, localizada no Incio na provincia de Lugo, e
estendido a Pontevedra e Vigo.

No sinistro de punta en campo de goles, un leén
rampante™ sobre un arbore® arrincado de sinople,
armas da familia Quiroga™ da Péboa.

No segundo cantén sinistro, aparecen as mesmas
armas que no canton anterior (sinistro de punta).

No terceiro cantdn destro de punta, aparece un
caldeiro de sable cunha cruz de goles en campo de
ouro, armas da familia Neira.

No cuarto cantén sinistro de punta en campo de
azur un crecente' tornado de prata, acompafiado
de seis estrelas'de oito raios, cada unha delas, de
ouro da familia Luaces".

Este escudo esta timbrado por un helmo™ E en
punta aparece rematado por unha cara.

5.5 Escudo do Pazo de Piiieiro de Folgosa
O escudo deste pazo, é un auténtico alarde de

mestria e do bo facer dos artistas canteiros de
aqueles tempos.

Na sua orixe estivo vinculado aos Quiroga, donos
doutros pazos da comarca, pasando despois aos

condes de Canalejas e os Pimentel de Lugo, que
llo venden a familia de don José Pérez Pereiro. Na
actualidade os donos son os descendentes do
ultimo comprador. Este edificio construiuse no
século XVIII.

A cornixa deste pazo québrase formando un corpo
rectangular moi decorado que sobresae en altura,
rematado en forma de frontén partido e que abran-
gue o escudo de armas da familia. Este escudo
esta formado por catro cuarteis e un escuson.

No primeiro cantén destro aparece en campo de
prata, un leén rampante contornado coa cola
levantada e un pouco ondulada de goles, cunha
espada asida coas garras, armas da familia Azo-
res. Cruz floreteada da familia Neira. Catro
xaqueles™ de ouro en campo de goles da familia
Ulloa™.

No cantén sinistro. Contracuartelado: Canton des-
tro en campo de prata axedrezado® de vinte e oito
pezas de ouro e goles en catro ordes dos Arias.
Canton sinistro en campo de goles, oito dados de
prata, postos en dous paus, dos Somozas. Destro
de punta, oito xaqueles de ouro en campo de goles

12) O leén rampante. Aparece coas mans levantadas, a destra alta e a sinistra un
pouco mais baixa, a cabeza de perfil, a boca aberta, a lingua féra, e mostrando as
garras. Cando o leén aparece empinado ao tronco, simboliza o poderio da lifiaxe,
pois logrou vencer e amansar os seus inimigos que, dominados, se inclinan asi ante
os seus favores.

13) Aarbore. E simbolo de antiga e esclarecida nobreza. Se aparece arrancado ou
enraizado significa que o que o brasona pertence a unha lifiaxe tan antiga e nobre
que durante incontables xeracions, logrou sobrevivir grazas o seu propio esforzo e
sen necesidade de depender de ningunha axuda externa.

14) Quiroga. Lifaxe de orixe galega, do val do seu nome en Lugo.

15) Crecente. Simboliza vitoria contra as escuridades de calumnias e emulacions,
contra inconstancias e volubilidades.Se adopta a forma de tornado ou contornado
simboliza decaemento da fortuna, con espirito de recobrala. Neste escudo a lua
aparece en forma figurada, € dicir, con ollos nariz e boca. Raramente se ve nun
escudo unha lua chea e normalmente aparece na sia forma crecente.Neste escudo
aparece nun crecente tornado xa que as puntas estan voltas cara a destra..

16) Estrelas. Aestrela simboliza constancia no servizo ao soberano, nos empregos
de ministro ou conselleiro, que han de comunicar os trazos de xustiza do monarca ao
seu pobo. Os raios representan o complemento equilibrado do mundo sensible e do
insensible. As estrelas tamén son de uso frecuente e poden ter cinco, seis ou oito
raios, e iso non é indiferente, sendo mais clasicas estas Ultimas.

17) Luaces. Lifiaxe de orixe galega, localizada na parroquia do seu nome, no
concello de Polen Lugo.

18) O helmo. Difundido como timbre heraldico no século XIV en Espafia para
abreviar a figura ecuestre dos selos medievais, € o ornamento exterior mais frecuen-
te. Pode mirar ao costado esquerdo, ou ao dereito, ou ben a fronte, tendo unha
interpretacion diferente. Se mira para a dereita do escudo indica fidalguia, se mira
para a esquerda bastardia e se mira para a fronte indica fidalguia por ambos o dous
costados. Estas interpretacions non son moi rixidas. En xeral descofiecianse, ou
ben cambiabase a direccion do helmo por algunha razén.

19) A cruz. E o simbolo da espada dos cabaleiros, a quen se lles concedia esta
peza cando regresaban do combate coa suia espada tinxida en sangue inimiga. A
cruz foi tomada como enxefia pola maior parte dos cruzados levandoa de distinta cor
segundo o estado: os espafiois levabana sempre de goles.

20) Xaqueles. Pezas enformade rectangulo.

21) Ulloa. Lifiaxe orixinaria de Galiza. Parece ser que este apelido deriva por
referencia aorio Ulla, que bafa o outeiro onde se asentou a primitiva casa solar.

22) Axadrezado ou xaquelado. Semella un taboleiro de xadrez. O escudo axadre-
zado simboliza arte militar e por esta razon adoita concedérselles aos soldados que
expuxeron a sua vida nos combates.Ao brasonalo tefien que dicirse as ordes de
xaqueles verticais e horizontais. Neste caso (seis ordes verticais por cinco horizon-
tais).



da familia Ulloa. Sinistro de punta. En campo de
azur, un crecente tornado figurado de prata con
cinco estrelas de prata da familia Luaces.

Destro de punta en campo de prata seis roeis, de
azur postos de dous en dous pertencentes a fami-
lia Castro®.

Sinistro de punta en campo de ouro dous lobos
despezados pasantes™, de goles e postos en pau,
armas da familia Osorio.

Escuson. Escudo pequeno situado no centro do
escudo, ten como armas en campo de goles un
castelo de pedra® da familia Alvarez Cedrén. En
campo de goles unha arbore de sinople e un can®
pasante contornado, encadeado o pe do tronco da
arbore, armas da familia Quiroga. En campo de
azur cinco correas de prata coas fibelas de ouro,
postas en pau coas puntas cara ao xefe, armas da
familia Saco. Estas armas estan surmontadas por
cinco roeis de ouro en campo de goles, armas da
familia Ribas de Sil.

Na zona do xefe deste escudo locen en campo de
goles as cinco estacas de prata dos Valcarcel.
Este escudo esta timbrado cunha coroa ducal. A
orla que rodea esta adarga € un primor artistico en
pedra, e a cada lado aparece un estandarte (que
tamén aparecen a cada lado na metade do escu-
do), contén ademais adornos vexetais. O escudo
sosténeno dous grifons rampantes.

5.6 O Escudo do Pazo de Quintela (Farnade-
iros)

Atopase no portalén de acceso, na parte axial do
fronton. Esta cuarteado en cruz.

No cantdn destro tres troitas” raiadas en faixa, a
primeira e a terceira contornadas, € dicir, miran
cara para o sinistro, da familia dos Gaioso.

No cantdn sinistro do xefe as cinco estacas, colo-
cadas en pao, dafamilia dos Valcarcel.

No cantén destro da punta, o caldeiro coa cruz da
familia Neira.

No cantén sinistro da punta, a M coroada® dos
Montenegro®.

No timbre coroa marquesal. Na parte inferior par-
ten tallos e follas de acanto que se unen no extre-
mo superior por duas follas.

Encima atopase a cartela que di: “IZO AESPESAS
DE D. FROILAN DE NEIRA | GAYOSO. ANO DE
1779”

5.7 Escudo da casa de Ron de Laxes (Cam-

poso)

Escudo cuarteado. No cantdn destro presenta,
unha arbore cun ledbn rampante coroado.

No cantoén sinistro, unha aguia coroada coas alas
estendidas e levantadas en alto, da familia Pardo.

23) Roel. A orixe do roel provén das rodelas que levaban os guerreiros para se
protexeren. Simboliza a memoria eterna que a posterioridade ha de conservar dos
feitos de armas dos seus antepasados, xa que estas figuras redondas son simbolo
de eternidade por non encontrarselles nin principio nin fin.

24) Castro. Lifiaxe de orixe castela. Esta nobre, antiquisima e histérica familia de
Castro, é unha das cinco derivadas en Castela, dos seus primitivos soberanos e
cuxos cinco solares eran: Lara, Haro, Castro, Guzman e Villamayor, aos que ainda
no século XV se lles concedia a primacia sobre todos os demais. Dende os tempos
mais remotos, foron considerados como os primeiros da Peninsula.

25) Os castelos. Represéntanse normalmente cunha porta e duas fiestras, tres
torreos ameados, o mais alto no centro. Os castelos pola stua superioridade e
fortaleza respecto a outros edificios, denota grandeza e poder empregado en
defender os seus inimigos e aliados resistindo invencible ao inimigo.

A pedra significa un animo intrépido que se mantén firme sen fraquear ante a adver-
sidade.

26) O lobo. Moi representado na heraldica galega, deblxase unhas veces pasan-
te, outras correndo, outras rampante (ravisante), e chamase “cebado” cando leva un
cordeirifio na boca. O lobo é simbolo dun corazén constante, que sufre as calamida-
des da guerra e do asedio con xeneroso espirito, ainda no medio das maiores
privacions.

27) Atroita. E unsimbolo de animo ardente na guerra, e tranquilo e serea na paz.
28) A coroa. E simbolo de dignidade, maxestade, poder e soberania, é insignia
honorifica e de distincion.

29) Montenegro. Lifiaxe de orixe galega localizada na provincia de Pontevedra.

No cantdon destro en punta un caldeiro, con tres
faixas de azur, da familia Neira, e sobre este sim-
bolo unha cruz dos Rivadeneira.

No cantdn sinistro en punta aparece a M coroada
dos Montenegro.

Este escudo aparece rematado por unha bordura
lisa, e bordeado con abundantes adornos vexeta-
is, e coroado cunha coroa marquesal e tras a
mesma unha estola que cae a ambos lados da
coroa.
5.8 Escudo da Casade Carlos de Vilanova
Se ben as armas tipicamente heraldicas son aque-
las propias da cabaleria (xeralmente armas bran-
cas (espada, lanza, maza, pufal, frecha, etc.)
pddense engadir as denominadas armas de fogo
(o canon, o arcabuz, a escopeta de caza, a bom-
bardaetc.).

Escudo cuarteado, en forma circular.

No canton destro aparecen duas torres redondas
coas suas ameas cunha porta e duas ventas cada
unha.

No cantén sinistro un ledn pasante cunha arbore.
No cantén destro en punta nove roeis.

No cantén sinistro en punta unha aguia de sable
coroada cunha coroa.

Este escudo aparece rematado por unha bordura
cuartelada seguindo a disposicién do escudo na
que aparecen entre outras figuras venéreas,
ledns, coroas.

O escudo aparece bordeado por dous canodns,
escopetas e estandartes, e timbrado por unha
coroa.

6 CONCLUSION

O concello do Corgo é unha terra rica en pazos e
casas grandes brasonadas. Neste artigo recolle-
mos alguns dos numerosos escudos que se poden
contemplar neste concello.

A lifaxe representa o conxunto de ascendentes e
descendentes dunha persoa determinada. Todos
sen excepcion pertencemos a unha determinada
linaxe, sexa nobre ou non.

O apelido ten un caracter mais restritivo e repre-
senta hoxe en dia unicamente a sucesion masculi-
na (antigamente non era asi e os apelidos podian-
se transmitir tamén por liia feminina). E dicir que
os dunha mesma lihaxe poden levar diferentes
apelidos, segundo se descenda por lifia de varén
ou de femia.



Cada persoa pertence a unha lifiaxe por lei natural
e ten un apelido regulado rixidamente por leis
civis, e unha mesma linaxe pode englobar apeli-
dos diferentes, pero a igualdade de apelido non
implica necesariamente a pertenza a unha mesma
linaxe.

O escudo de armas esta firmemente vinculado coa
linaxe, pero non co apelido.

A presenza dos brasoéns é constante nas casas da
fidalguia, cumprindo unha funcion estética pero
tamén unha funcién social ao resumir nos seus
cuarteis a historia da familia.

Os lugares mais utilizados para a sua colocacién
son a fachada principal, a portada da capela e o
portalén de acceso ao recinto.

